
ᐋᐦ ᓅᒋᓯᓈᓂᐧᐃᒡ ᓕᕠᔨᒻ ᒉᐃᒥᔅ ᐯᐃᐦ  

ᒫᒋᐦᒡ ᒑ ᒌᐦ ᐱᒋᔅᑎᓂᑭᓂᐧᐃ ᐊᔨᒧᐧᐃᓐ 
 

 

ᒑᑳᓐ ᐊᓐ ᐋᐦ ᓅᒋᓯᓈᓂᐧᐃᒡ  

ᑳᓕᑭᓰᐃ ᓕᕠᔨᒻ (ᑳᐦᓈᑖᐦ) ᑳᒻᐱᓃ ᐋᐅᒄ ᐧᐋᐦ ᐃᐦᑐᑎᐦᒡ ᐊᓂᔮ ᐋᐱᑎᓰᐧᐃᓂᔨᐤ 

ᐊᓂᑖᐦ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐊᐧᐋᔨᐤᐦ ᒑ ᒥᔮᑭᓂᐧᐃᐧᐃᔨᒡᐦ ᐅᔮ ᒑ 

ᐃᐦᑐᑎᒥᔨᒡᐦ ᐅᔅᑎᔅᑭᒥᒡ ᐋᐦ ᐅᐦᒋ ᓅᒋᓯᓈᓂᐧᐃᐧᐃᔨᒡ ᐅᑖ 100 ᑭᐧᓛᒥᑎᕐᔅ 

ᐧᐋᐱᓅᑖᐦᒡ ᒉᐃᒥᔅ ᐯᐃᐦ ᑭᔮᐦ ᐄᓯᒫᓐ ᐃᐦᑖᐧᐃᓂᔨᐤ ᐅᑎᐦ ᑯᐯᒃ᙮ 

 

ᐆ ᒫᒃ ᒉᐃᒥᔅ ᐯᐃᐦ ᐋᐦ ᓅᒋᓯᓈᓂᐧᐃᒡ ᐋᑯᑖᐦ ᒑ ᐄᔑᓈᑯᐦᒡ: 

• 18᙮5 ᑎᐦᑐᐱᐳᓐᐦ ᒋᑭ ᐱᒥᐱᔨᐤ; 

• 173 ᒥᓕᔨᓐ ᑕᓐᔅ ᒋᑭ ᐅᐦᒋ ᐅᑎᓂᑭᓂᐆ ᐅᕐ, ᐊᓯᓃ ᐋᑳ ᐧᐃᔮᔥᑖᐱᑎᐦᒡ 

ᑭᔮᐦ ᑎᐦᑯᐦᒡ ᐋᐦ ᐃᐦᑎᑯᐦᒡ ᐋᐦ ᐊᑯᓂᐦᐄᒑᐱᔨᒡ ᐊᓂᑎᐦ ᐧᐋᐦ ᐅᐦᒋ 

ᐅᑎᓂᑭᓂᐧᐃᒡ ᐊᓐ ᓕᕠᔨᒻ; 

• 5,450 ᑕᓐᔅ ᒑ ᐅᐦᒋ ᐅᑎᓂᑭᓂᐧᐃᒡ ᐅᕐ ᐋᔑᑯᒥᒌᔑᑳᐤᐦ᙮ 

 

ᐊᓐ ᔮᔨᑖ ᐧᐋᐦ ᐄᔑᓈᑯᐦᑖᑭᓂᐧᐃᒡ: 

• ᓂᔥᑐᔨᒡ ᒋᑭ ᐃᔨᔑᓈᑯᓐ ᐊᓐ ᒑ ᒫᒨᔥᑖᑭᓂᐧᐃᒡ: ᑎᐦᑯᐦᒡ ᐋᐦ ᒌᐦ ᐅᑎᐦᐄᑭᓂᐧᐃᒡ (25᙮36 ᐦᐁᒃᑎᕐᔅ), ᐊᓯᓃ ᐋᑳ ᒑ ᐧᐃᔮᔥᑖᐱᑎᐦᒡ 

ᑭᔮᐦ ᐊᓐ ᐋᑳ ᓂᐲᐧᐋᐱᔅᑳᒡ ᐋᐦ ᐹᒋ ᐊᔥᑎᒧᒡ ᐊᓂᑎᐦ ᐊᓐ ᒑ ᐅᑎᓂᑭᓂᐧᐃᒡ (172᙮5 ᐦᐁᒃᑎᕐᔅ) ᑭᔮᐦ ᐅᕐ (3᙮4 ᐦᐁᒃᑎᕐᔅ);  

• ᐋᐱᑎᓰᓯᐅᒡ ᒑ ᐃᐦᑖᒡ ᐊᓂᑎᐦ ᒥᓯᓂᐦᐄᒑᐅᑭᒥᒄᐦ ᒑ ᒋᒥᑖᔨᒡᐦ ᐹᔓᒡ ᐊᓂᑎᐦ ᒑ ᓅᒋᓯᓈᓂᐧᐃᐧᐃᔨᒡ; 

• ᐊᓐ ᐧᐋᑎᐦᐄᒑᐱᔨᒡ ᐅᓵ ᐊᓐ ᒑᐧᑳᓐ ᓈᔥᒡ ᓈᑎᐧᐋᔨᐦᑖᑯᐦᒡ 2,000,000 ᑕᓐᔅ ᐹᔨᑯᐱᐳᓐᐦ᙮ 

 

ᒦᓐ ᐄᔨᐦᒡ ᒑ ᒌᐦ ᐄᔑᓈᑯᐦᒡ ᐊᔅᒌ: 

• ᒑ ᒌᐦ ᐧᐃᓂᐦᑎᐦᒡ ᐋᐦ ᒥᔅᒑᑯᐧᐃᒡ 304᙮71 ᐦᐁᒃᑎᕐᔥ ᐄᔥᐱᔥ; 

• ᓈᓈᓂᒌᒡ ᒋᐦᐋᑳ ᓂᐲᐧᐃᒡ ᑳᐱᓯᑳᒫ ᓵᑭᐦᐄᑭᓐ ᒦᔥᑯᒡ ᓂᒥ ᒋᑭ ᐲᐦᑖᐹᐧᐋᐤ ᐊᓂᑎᐦ ᐋᐦ ᒌᐦ ᒨᓂᐦᐄᒑᓂᐧᐃᒡ ᐋᐦ ᓅᒋᓯᓈᓂᐧᐃᒡ; 

• ᐊᓂᑖᐦ CE2 ᔒᐲᔑᔑᒡ ᒑ ᐄᑖᔑᑭᐧᐃᐦᑖᑭᓂᐧᐃᒡ ᓂᐲ ᐋᐦ ᒌᐦ ᒥᐧᔮᑭᒥᐦᑖᑭᓂᐧᐃᒡ; 

• ᐊᑎᑎᐤ ᒑ ᒌᐦ ᐋᔨᒥᐱᔨᒡ ᐅᑖᐹᓈᔅᑯᒡ ᐊᓂᑎᐦ ᐱᓖ ᑖᐃᒥᓐ ᐅᑖᐹᓂᒫᔅᑭᓈᐦᒡ (ᒥᔥᑎᐤ 12 ᑳ ᒫᒥᓯᒋᔅᑎᒡ ᐅᑖᐹᓈᔅᑯᒡ 

ᐹᔨᑯᒌᔑᑳᐤᐦ); 

ᐊᓂᑎᐦ ᒫᐅᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᑭᔮᐦ ᐊᓂᑖᐦ ᒑ ᒌᐦ ᐄᔑ ᒦᓄᓈᑯᐦᑖᑭᓂᐧᐃᒡ? 

 

ᐊᓐ ᒫᐅᒡ ᒑ ᐄᔑ ᑖᐦᑭᐦᐄᒑᐱᔨᒡ 

 

ᐊᓂᑖᐦ ᒑ ᐄᔑ ᒦᓄᓈᑯᐦᑖᑭᓂᐧᐃᒡ 

ᒑ ᐹᐦᐧᑳᒡ ᐊᓂᑎᐦ ᐋᐦ ᒌᐦ ᐊᔥᑖᒡ ᓂᐲ (1᙮22 ᐦᐁᒃᑎᕐᔅ), ᒑ 

ᑖᐦᑭᐦᐅᑯᒡ ᓂᒫᓯᒡ ᐋᑎ ᐃᔨᐦᑖᒡ (ᐅᑳᔑᔑᒡ, ᒫᓯᒫᑯᓯᒡ, 

ᓂᒫᐲᒡ, ᔒᐲᔑᔑᒡ ᑳ ᐃᐦᑖᒡ ᒫᓯᒫᑯᓯᒡ)᙮ 
 

ᔓᐧᐃᔮᓐ ᒑ ᐱᒋᔅᑎᓈᑭᓂᐧᐃᒡ ᐋᐦ ᒌᐦ ᐹᐦᑯᐱᔨᒡ ᐊᓂᑎᐦ ᐋᐦ ᒌᐦ ᓃᐲᐧᐃᒡ ᒑ 

ᐅᐧᐋᔑᐦᑖᑭᓂᐧᐃᒡ ᑭᔮᐦ ᒑ ᐱᒦᐦᑭᑭᓂᐧᐃᒡ, ᑭᔮᐦ ᒑ ᓈᑭᑎᐧᐋᔨᐦᑖᑯᐦᒡ ᓂᐲ 

ᐄᑖᒥᔅᑭᒥᒡ ᐋᐦ ᐱᒫᔑᑭᐧᐃᒡ ᑭᔮᐦ ᐅᔅᑎᔅᑭᒥᒡ ᐋᐦ ᐱᒥᒋᐧᐃᐦᒡ ᑭᔮᐦ ᒑ 

ᓈᑭᑎᐧᐋᔨᐦᑖᑯᐦᒡ ᐋᑖᑭᒥᒡ ᑭᔮᐦ ᐋᔥᐱᔖᑳ ᐃᐦᑎᑯᐦᒡ ᓂᐲ᙮ 

ᐄᔨᐦᒡ ᒑ ᐄᔑ ᐋᐱᑎᐦᒡ ᓰᐲᐦ ᑭᔮᐦ ᓵᑭᐦᐄᑭᓐᐦ ᑭᔮᐦ ᓂᐲ ᐋᑎ 

ᐃᔨᑎᔥᑖᒡ, ᐋᐦ ᑖᐦᑭᐦᐄᒑᐱᔨᒡ ᐊᓐ ᑳ ᒌ ᐄᔑ ᐋᐱᑎᐦᒡ 

ᐊᓂᑖᐦ CE4 ᑭᔮᐦ ᑳᐱᓯᑳᒫ ᓵᑭᐦᐄᑭᓐ᙮ 
 

ᐊᓐ ᐹᒥᐱᔨᐦᑖᑦ ᐅᔮ ᐋᐱᑎᓰᐧᐃᓂᔨᐤ ᒋᑭ ᓈᑭᑎᐧᐋᔨᐦᑎᒻ ᐋᑖᔑᑭᐧᐃᔨᒡᐦ 

ᔒᐲᔥᐦ ᑭᔮᐦ ᐋᔅᐱᐦᑖᑭᒥᔨᒡᐦ ᐊᓂᑎᐦ ᓈᔥᒡ ᐧᐋᐦ ᓈᑭᑎᐧᐋᔨᐦᑖᑯᓂᔨᒡ 

ᐋᔑᓈᑯᓂᔨᒡ CE4᙮ ᐋᑳ ᒦᓐ ᒑ ᒌᐦ ᐋᐱᑎᐦᒡ ᐊᓐ ᑳᐱᓯᑳᒫ ᓵᑭᐦᐄᑭᓐ ᐊᓐ ᒨᔥ 

ᑳ ᒌ ᐄᔑ ᐋᐱᑎᐦᒡ᙮ 

ᐋᑳ ᔖᔥ ᒑ ᒌᐦ ᐃᐦᑎᑯᐦᒡ ᐊᓂᑎᐦ ᑳ ᒌ ᐃᐦᑖᒡ ᐋᐧᐋᓰᓯᒡ ᑭᔮᐦ 

ᐱᔮᓲᒡ (ᒥᔅᒑᒄᐦ) ᑭᔮᐦ ᐊᓂᒌ ᓈᔥᒡ ᐋᐦ ᑯᔅᐱᓈᔨᐦᑖᑯᓂᔨᒡ ᔖᔥ 

ᐋᑳ ᒑ ᐃᐦᑖᒡ᙮ 
 

ᒑ ᐱᒋᔅᑎᓈᑭᓂᐧᐃᑦ ᔓᐧᐃᔮᓐ ᐋᐦ ᐧᐃᓂᐦᑎᐦᒡᐦ ᒥᔅᒑᒄᐦ ᑭᔮᐦ ᐊᓂᑎᐦ ᑳ ᒌᐦ ᐋᑎ 

ᐃᔨᐦᑖᒡ ᐋᐧᐋᓰᓯᒡ ᒑ ᐧᐄᐦ ᒦᓄᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᒑ 

ᐱᒥᐱᔨᐦᑖᑭᓂᐧᐃᐧᐃᔨᒡ᙮ 

ᐋᑳ ᓂᐦᐋᐤ ᔖᔥ ᐄᑖᔨᐦᑖᑯᐦᒡ ᐊᓐ ᐧᐋᑎᑖᐦᑎᒥᐦᒄ ᑭᔮᐦ 

ᐋᑖᑭᒥᒡ ᓂᐲ ᐋᐦ ᐋᐦᒋᐱᔨᒡ, ᐋᐦ ᑖᐦᑭᐦᐄᒑᐱᔨᒡ ᐄᔨᒦᒋᒥᐦᒡ 

ᑭᔮᐦ ᐱᒫᑎᓰᐧᐃᓂᐦᒡ (ᐋᐦ ᐅᑎᑖᐦᑎᑭᓂᐧᐃᒡ ᒑᐧᑳᓐ ᐋᐦ 

ᐱᐹᒫᔥᑎᐦᒡ ᑭᔮᐦ ᐋᐦ ᐅᐦᐧᐹᔥᑎᐦᒡ ᑭᔮᐦ ᓂᐲᐦᒡ ᐋᐦ ᐄᔅᐱᔨᒡ 

ᐊᓂᑎᐦ ᐹᔓᒡ ᐋᐦ ᐋᐱᑎᓰᓈᓂᐧᐃᒡ)᙮ 

 

ᓂᓈᐦᑭᐤ ᒑᐧᑳᓐ ᒋᑭ ᐱᒥᐱᔨᐦᑖᑭᓂᐆ ᒑ ᐧᐄᐦ ᒦᓄᐱᔨᐦᑖᑭᓂᐧᐃᒡ ᐊᓐ ᒑᐧᑳᓐ ᑳ 

ᐧᐃᓈᒋᔥᑖᑭᓂᐧᐃᒡ: ᒥᒋᓐ ᐋᐦ ᓈᓈᑭᒋᔥᑖᑭᓂᐧᐃᒡ ᐋᑖᑭᒥᒡ ᓃᐲ ᑭᔮᐦ 

ᐋᔅᐱᐦᑖᑭᒥᒡ ᐋᐦ ᒥᓂᐦᐧᑳᓂᐧᐃᒡ ᐊᓂᑎᐦ ᑭᔮᐦ ᐋᐦ ᐋᑎ ᒋᐱᐦᒋᐱᔨᓈᓂᐧᐃᒡ 

ᒫᔅᑭᓈᐦᒡ, ᐋᐦ ᓂᐲᐅᐦᑖᑭᓂᐧᐃᒡ ᒫᔅᑭᓂᐤᐦ ᑭᔮᐦ ᐊᓂᑎᐦ ᐋᑎ 

ᐄᔮᐱᑎᓰᓈᓂᐧᐃᒡ, ᐋᐦ ᓂᑎᐧᐋᐦᐋᑭᓂᐅᐧᐃᒡ ᐋᐧᐋᓰᓯᒡ ᐊᓂᔮ ᐧᒫᐧᐋᒡ 

ᐄᔨᔨᐅᒡ, ᑭᔮᐦ ᐋᑳ ᓈᔥᒡ ᒑ ᐅᐦᐧᐹᔥᑎᐦᒡ ᔮᑳᐤ ᐊᓂᑎᐦ ᒑ ᐅᐦᒋ ᒋᔅᒑᔨᐦᑖᑯᐦᒡ 

ᒫᔪᐱᔨᐧᑳ ᐊᓐ ᐧᐋᐦ ᐃᐦᑐᑎᑭᓂᐧᐃᒡ᙮ 
 

ᐋᐦ ᐧᐃᓈᒋᔥᑖᑭᓂᐧᐃᒡ ᐄᔨᔨᐤ ᐱᒫᑎᓰᐧᐃᓐ ᐅᑎᐦ 

ᐹᔓᒡ ᐋᐦ ᓅᒋᓯᓈᓂᐧᐃᒡ ᑭᔮᐦ ᐊᓂᑖᐦ ᒫᔅᑭᓈᐦᒡ ᐋᐦ 

ᐋᔨᒥᐱᔨᒡ ᐅᑖᐹᓈᔅᑯᒡ ᐋᐦ ᐃᔮᔔᐱᔨᐦᑖᒡ ᐊᓂᔮ ᑳ 

ᒨᓂᐦᐋᒡ ᐅᕐ ᑳ ᐄᔑᓂᐦᑳᑖᔨᒡ ᐊᓯᓂᔨᐤ, ᐋᐦ 

ᐧᐃᔥᑎᐧᐃᔨᐧᐋᔨᒡ ᐋᐦ ᓂᑑᐦᐅᓈᓂᐧᐃᐧᐃᔨᒡ, ᒋᒡ ᐊᓂᔮ 

RE02 ᑳ ᐄᑎᓯᓈᑖᔨᒡ ᓂᑑᐦᐆᔅᒋᔨᐤ ᐄᓯᒫᓂᐦᒡ᙮ 
 

ᐊᓂᒌ ᐹᒥᐱᔨᐦᑖᒡ ᑭᔮᐦ ᐋᐦ ᐃᐦᑐᑎᐦᒡ ᐅᔮ ᐋᐱᑎᓰᐧᐃᓂᔨᐤ ᔮᔨᑖ ᒋᑭ 

ᐧᐄᒑᐱᑎᓰᒫᐧᐃᒡ ᐄᔨᔨᐤ ᐅᐦᒋ ᐊᓂᔮ ᐧᐋᐦ ᐃᐦᑐᑎᐦᒡ ᑭᔮᐦ ᐧᐋᐦ ᐱᒥᐱᔨᐦᑖᒡ 

ᐋᔑ ᑖᐦᑭᐦᐄᒑᐱᔨᒡ ᐊᓂᔮ ᐋᐦ ᓅᒋᓯᓈᓂᐧᐃᐧᐃᔨᒡ, ᑭᔮᐦ ᒑ ᓈᑭᑎᐧᐋᔨᐦᑎᐦᒡ 

ᐊᓂᑎᐦ ᐧᐋᑎᐦᒋᐱᔨᔨᒡᐦ ᐊᓂᑎᐦ ᓈᔥᒡ ᐋᐦ ᓅᒋᐱᔮᓯᐧᐋᓂᐧᐃᐧᐃᔨᒡ ᑭᔮᐦ ᐋᐦ 

ᓂᑑᒨᐧᓵᓂᐧᐃᐧᐃᔨᒡ, ᐋᑳ ᑭᔨᐧᐹ ᓈᔥᒡ ᒑ ᐧᐃᔥᑎᐧᐃᔨᐧᐋᔨᒡ ᐊᓂᔮ ᐋᑎ 

ᐃᔨᑖᐱᑎᓰᒡ᙮ 
 

ᐊᓂᒌ ᒥᔮᐳᐱᔥᑎᐦᒡ ᓂᐦᐋᔨᐦᑎᒥᐦᐄᑯᐧᐃᒡ ᐊᓂᔮ ᑳ ᐄᔑ ᒦᓄᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᑳ ᐄᔑ ᓈᑭᑎᐧᐋᔨᐦᑖᑭᓂᐧᐃᐧᐃᔨᒡ 



ᐅᐦᒋ ᐊᓂᑖᐦ ᐃᔮᐱᑎᓰᓈᓂᐧᐃᐧᐃᔨᒡ ᑭᔮᐦ ᐄᑖᔨᐦᑎᒧᒡ ᒑ ᒌᐦ ᑖᐱᔥᑖᑭᓂᐧᐃᐧᐃᔨᒡ ᐊᓂᔮ ᐋᔑ ᐱᒋᔅᑎᓈᑭᓂᐧᐃᐧᐃᔨᒡᐦ 

ᔓᐧᐃᔮᓐ ᐊᓂᔮ ᑳ ᐄᔑ ᐧᐃᓈᒋᔥᑖᑭᓂᐧᐃᐧᐃᔨᒡ ᑭᔮᐦ ᑳ ᐄᔑ ᐃᔮᔪᐧᐃᐦᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᑯᑎᒋᔨᐤ ᒑᐧᑳᔨᐤ᙮ 

ᑖᓂᑎᐦ ᐋᐦ ᐃᐦᑎᑯᐦᒡ ᐋᐦ ᓂᑑᒋᔅᒑᔨᐦᑖᑯᐦᒡ ᐊᓐ ᐋᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ? 

ᐊᓐ ᒉᐃᒥᔅ ᐯᐃᐦ ᓕᕠᔨᒻ ᐋᓐ ᓅᒋᓯᓈᓂᐧᐃᒡ ᐋᐱᑎᓰᐧᐃᓐ ᐋᔪᐧᐃᒄ ᒫᐦᒋᒡ ᓈᑑᒋᔅᒑᔨᐦᑎᐦᒃ ᑳᐦᓈᑖᐦ ᑎᐹᔨᐦᒋᒑᓯᐤ ᐋᔑ ᑖᐦᑭᐦᐄᒑᐱᔨᔨᒡ ᐅᐦᒋ 

ᐊᔅᒌᔨᐤ ᑭᔮᐦ ᓂᐲᔨᐤ᙮ ᓂᐦᐋᔨᐦᑎᒥᐦᐄᐧᐋᒑ ᐊᓐ ᒑ ᐃᐦᑐᑎᑭᓂᐧᐃᒡ ᐋᐱᑎᓰᐧᐃᓐ, ᔮᔨᑖ ᒋᑭ ᓂᑎᐧᐋᔨᐦᑖᑯᓐ ᒑ ᓅᔔᔥᑭᑭᓂᐧᐃᒡ ᐊᓐ ᒑ ᐄᔑ 

ᑭᓂᐧᐋᐱᐦᑎᑭᓂᐧᐃᒡ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ᙮ ᐊᓐ ᒫᒃ ᒫᐦᒋᒡ ᒑᐧᑳᓐ ᔮᔨᑖ ᓈᑎᐧᐋᔨᐦᑖᑯᐦᒡ ᐆ ᐋᐦ ᐄᔑ ᓂᑑᒋᔅᒑᔨᐦᑖᑯᐦᒡ, ᒑ 

ᓂᑐᐦᑎᐧᐋᑭᓂᐅᐧᐃᒡ ᐊᓂᒌ ᐧᐋᒋᐦᒡ ᐊᐧᐋᓂᒌ ᒑ ᑖᐦᑭᐦᐅᑯᒡ ᐅᔮ ᓅᒋᓯᓈᓂᐧᐃᐧᐃᔨᒑ᙮ 

ᒑᐧᑳᓐ ᐊᓐ ᑎᐹᒋᒨᓯᓂᐦᐄᑭᓐ ᐅᐦᒋ ᐋᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᑭᔮᐦ ᐊᐧᐋᓐ ᑳ 

ᒥᓯᓈᐦᒃ? 

ᒌᐦ ᐅᑎᓈᑭᓂᐅᐧᐃᒡ ᐊᓂᒌ ᐊᐧᐋᓂᒌ ᒑ ᓈᓈᑭᒋᔥᑖᒡ ᐊᓂᔮ ᐋᔑ ᑖᐦᑭᐦᐄᒑᐱᔨᔨᒡ ᐊᓂᔮ ᐋᐱᑎᓰᐧᐃᓂᔨᐤ 2019 ᑳ ᐄᒋᔥᑖᔨᒡ ᐋᐦ 

ᐱᐳᓂᔨᒡ ᑭᔮᐦ ᐅᔑᐦᑖᒡ ᒥᓯᓂᐦᐄᑭᓂᔨᐤ ᐊᓂᔮ ᑳ ᐄᔑ ᒥᔅᑭᐧᐋᐦᑖᒡ᙮ ᐊᓂᑖᐦ ᐄᔨᔨᐤ ᑎᐹᔨᐦᒋᒑᓰᓈᐦᒡ ᑭᔮᐦ ᐊᓂᑖᐦ ᐋᐦ ᐅᐦᒋ 

ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᑯᑖᐦ ᑳ ᐅᐦᒋ ᐧᐃᔮᔨᐦᑖᑯᓯᒡ᙮ 

ᒌᐦ ᒌᔑ ᐃᐦᑐᑎᒧᒡ ᐊᓂᒌ ᒥᔮᐳᐱᔥᑎᐦᒡ ᐅᔮ ᑳ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ ᑭᔮᐦ ᓅᒻ ᒌᐦ ᐅᔑᐦᑖᐧᐃᒡ ᑎᐹᒋᒨᓯᓂᐦᐄᑭᓃᔨᐤ ᒥᔑᑳᒫᐦᔮᐅᐲᓯᒻᐦ 

26,2022᙮ ᐋᑯᑎᐦ ᒫᓯᓈᑖᔨᒡ ᐊᓂᔮ ᑳ ᐄᔑ ᒥᔨᑯᒡ ᐊᓂᔮᐦ ᒑ ᐃᐦᑐᑎᒥᔨᒡᐦ ᐅᔮ ᐋᐱᑎᓰᐧᐃᓂᔨᐤ (ᑳᓕᑭᓰ ᓕᕠᔨᒻ (ᑳᐦᓈᑖᐦ) ᐄᓐᒃ) ᑭᔮᐦ 

ᐋᑖᔨᐦᑎᒥᐦᐄᑯᔨᒡᐦ ᐊᓂᔮᐦ ᒥᔮᒨᐱᔥᑎᒥᔨᒡᐦ᙮ ᐊᓂᑎᐦ ᑎᐹᒋᒨᓯᓂᐦᐄᑭᓂᐦᒡ ᐋᑯᑎᐦ ᐧᐋᐦᑖᑯᓂᔨᒡ ᐋᑖᔨᐦᑎᒥᐦᐄᑯᒡ ᐊᓂᒌ ᔑᔮᐳᒋᔅᒑᔨᐦᑎᐦᒡ 

ᑭᔮᐦ ᐋᐦ ᐊᔨᒥᐦᐋᑭᓂᐅᐧᐃᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ, ᐋᑯᑎᐦ ᑳ ᐃᐦᑐᑖᑭᓂᐧᐃᒡ ᐆ ᐊᓐ ᑳ ᐱᐳᐦᒡ 2019 ᐲᐦᐃᒻ 2021᙮ 

ᑭᓂᐧᐋᐱᐦᑎᑭᓂᐆ ᒥᔥᑏᐦ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦ ᓂᐲᐦᒡ ᐆ ᐋᐱᑎᓰᐧᐃᓐ ᐋᔑ ᐧᐄᐦᑖᑯᐦᒡ ᐊᓐ ᐧᐄᔓᐧᐋᐧᐃᓂᐦᒡ Canadian 

Environmental Assessment Act, 2012 ᑳ ᐄᔑᓂᐦᑳᑖᒡ᙮ ᐄᔅᑯᑎᒃ ᑳ ᒌᔑ ᑭᓂᐧᐋᐱᐦᑎᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ ᐆ ᐋᐱᑎᓰᐧᐃᓐ, 

ᒌᐦ ᐧᐃᔮᔨᑎᒧᒡ ᐅᒌ ᒥᔮᒨᐱᔥᑎᐦᒡ ᒑᐧᑳᔨᐤ ᐊᓂᑖᐦ ᒑ ᒌᐦ ᐄᔑ ᑖᐦᑭᐦᐄᒑᐱᔨᔨᒡ ᑭᔮᐦ ᐊᓂᑖᐦ ᒑ ᐧᐄᐦ ᐄᔑ ᓂᑳᐦᐋᒥᔨᒡᐦ ᐊᓂᔮᐦ ᑳᒻᐱᓃᐦ ᐋᑳ ᐅᔮ 

ᒑ ᒌᐦ ᐄᔑᓈᑯᓂᔨᒡ ᑭᔮᐦ ᒫᒃ ᒑ ᐧᐄᐦ ᐊᒋᐧᐃᓂᒥᔨᒡᐦ ᐊᓂᔮ ᒑ ᐧᐃᔥᑎᐧᐃᔨᐧᐋᔨᒡ᙮ 

ᑖᓂᑖᐦ ᒌᔨ ᒑ ᒌᐦ ᐄᔑ ᐧᐄᒋᔥᑖᔨᓐ? 

ᒌᔨᐧᐋᐤ ᐅᑖᐦ ᐄᔨᔨᐅᔅᒌᐦᒡ, ᒌᔨᐧᐋᐤ ᒋᒥᔪᒋᔅᒑᔨᐦᑖᓈᐧᐋᐤ ᒋᑎᔅᒌᐧᐋᐤ ᑭᔮᐦ ᒋᑎᐦᑖᐧᐃᓂᐧᐋᐤ, ᑭᔮᐦ ᒋᔅᑎᒫᐧᐃᓐ ᑭᔮᐦ ᒌᔨᐧᐋᐤ ᒑ ᒌᐦ ᐧᐄᒋᐦᐄᐧᐋᔮᒄ 

ᐆ ᐋᔑ ᓂᑑᒋᔅᒑᔨᐦᑖᑯᐦᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐆ ᐋᐱᑎᓰᐧᐃᓐ᙮ ᒥᓯᐧᐋ ᐊᐧᐋᓂᒌ ᐃᔮᐧᐃᒡ ᒋᔅᒑᔨᐦᑎᒧᐧᐃᓂᔨᐤ ᒑ ᒌᐦ ᐋᐱᑎᓂᔨᒡ ᑭᔮᐦ 

ᐊᓂᔮ ᐧᐄᔨᐧᐋᐤ ᓈᐦᐄᔨᐤ ᑳ ᐄᔑ ᓂᒋᔥᑭᐦᒡ, ᒋᔖᔨᔨᐅᒡ, ᐅᔅᒋᓃᒋᓲᒡ, ᐃᔅᐧᑳᐅᒡ, ᓈᐹᐅᒡ, ᐊᓂᒌ ᐋᔥᒄ ᐃᔮᐱᒋᔥᑖᒡ ᐅᔮ ᐊᔅᒌᔨᐤ ᐅᑖᐦ 

ᓂᑑᐦᐅᔅᒌᐦᒡ ᑭᔮᐦ ᐊᓂᒌ ᐋᑦ ᐋᑳ ᐅᑖᐦ ᒫᐧᑳᒡ ᐃᐦᑖᒡ ᐄᔨᔨᐅᔅᒌᐦᒡ᙮ 

 

ᒑᐧᑳᓐ ᐊᓐ ᓈᔥᒡ ᐧᐋᐦ ᒋᔅᒑᔨᐦᑖᑯᐦᒡ ᒫᐦᒋᒡ ᒑ ᒌᐦ ᐋᔨᐧᒫᐅᐦᐄᐧᐋᒡ? 

• ᒑ ᐧᐄᐦᑖᑯᐦᒡ ᐊᓐ ᓅᒻ ᑳ ᐄᔑ ᑎᐹᒋᒧᓈᓂᐧᐃᒡ;    

• ᒑ ᐧᐄᐦᑎᑭᓂᐧᐃᒡ ᒑᐧᑳᔨᐤ ᐊᓂᔮ ᓈᑎᐧᐋᔨᐦᑖᑯᓂᔨᒡ ᔮᔨᑖ ᒑ ᓈᓈᑭᒋᔥᑖᑦ ᐊᓐ ᒑ ᐱᒥᐱᔨᐦᑖᑦ ᐅᔮ ᐋᐦ 

ᓅᒋᓯᓈᓂᐧᐃᔨᒡ ᓂᐦᐋᔨᒫᑭᓂᐧᐃᐧᐃᒑ ᒑ ᐃᐦᑐᑎᐦᒃ; 

• ᒑ ᓂᐦᐋᔨᐦᑖᑯᓯᒡ ᐄᔨᔨᐅᒡ ᑭᔮᐦ ᑯᑎᑭᒡ ᐊᐧᐋᓂᒌ ᒑ ᒌᐦ ᑯᐧᑳᒋᒫᒡ ᐊᓂᔮᐦ ᑳ ᒫᒨᐱᔥᑎᒥᔨᒡᐦ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ 

ᐋᐱᒋᐦᐋᑭᓐᐦ ᐅᐦᒋ ᐊᓂᔮ ᑎᐹᒋᒨᓯᓂᐦᐄᑭᓂᔨᐤ ᑭᔮᐦ ᐊᓂᔮ ᓈᔥᒡ ᒑ ᐧᐄᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᒥᔑᐤ ᐃᐦᑐᑖᑭᓂᐧᐃᐧᐃᔨᒑ ᐅᔮ 

ᐋᐱᑎᓰᐧᐃᓂᔨᐤ; 

• ᒑ ᒫᐅᐦᑐᓂᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᐱᒋᔅᑎᓂᐦᒡ ᐅᑎᔨᒧᐧᐃᓂᔨᐤ ᐄᔨᔨᐅᒡ ᐅᐦᒋ ᐊᓂᔮ ᓅᒻ ᑎᐹᒋᒨᓯᓂᐦᐄᑭᓂᔨᐤ᙮ 
 

ᒌᔑ ᐱᒋᔅᑎᓂᐦᐧᑳᐧᐋ ᐊᐧᐋᓂᒌ ᐅᑎᔨᒧᐧᐃᓂᐧᐋᐤ, ᐋᑯᑎᐦ ᒑ ᒌᐦ ᐅᐦᒋᐱᔨᔨᒡ ᐄᔨᐦᒡ ᒐ ᒌᐦ ᐄᔑᓈᑯᐦᑖᑭᓂᐧᐃᐧᐃᔨᒡ ᑭᔮᐦ ᒑ ᒌᔑᐦᑖᑭᓂᐧᐃᐧᐃᔨᒡ 

ᐊᓂᔮ ᑎᐹᒋᒨᓯᓂᐦᐄᑭᓂᔨᐤ᙮ ᐃᔅᑯᑎᒃ ᒫᒃ ᒋᔑᐦᑖᑭᓂᐧᐃᐧᐃᒑ ᐊᓐ ᑎᐹᒋᒨᓯᓂᐦᐄᑭᓐ ᐊᓂᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ 

ᐊᔅᒌ ᑭᔮᐦ ᒌᔑᒄ ᐋᑎ ᐃᔨᑖᔨᐦᑖᑯᐦᒡ ᒑ ᒌᐦ ᐋᐱᑎᐦᒡ ᐋᐦ ᐧᐃᔮᔨᐦᑖᑯᐦᒡ ᒑᐧᑳᓐ᙮ 

ᒑᐧᑳᓐ ᐊᓐ ᓈᑎᐧᐋᔨᐦᑖᑯᐦᒡ ᒑ ᐧᐄᐦᑎᑭᓂᐧᐃᒡ? 

ᐊᓂᒌ ᑳ ᒫᒨᐱᔥᑎᐦᒡ ᐧᐄᐦ ᒋᔅᒑᔨᐦᑎᒧᒡ ᐅᐦᒋ ᐊᓂᔮ ᓅᒻ ᑎᐹᒋᒨᓯᓂᐦᐄᑭᓂᔨᐤ ᐋᑖᔨᐦᑎᒥᐦᐄᑯᐧᐋᒄ᙮ ᐋᔪᐧᐃᒄ ᓈᔥᒡ ᐧᐋᐦ ᑭᓂᐧᐋᐱᐦᑎᐦᒡ, ᒥᒋᓐ 

ᐧᐋᐦᑖᑯᓂᔨᐧᑳ ᐊᓂᔮ ᒑ ᐄᔅᐱᔨᐦᐄᐧᐋᔨᒡ ᐋᐱᑎᓰᐧᐃᓂᔨᐤ, ᑭᔮᐦ ᐊᓂᔮ ᒑ ᐧᐄᐦ ᒦᓄᐱᔨᐦᑖᑭᓂᐧᐃᐧᐃᔨᒡ ᑯᐃᔅᒄ ᐋᔑᓈᑯᓂᔨᐧᑳ ᐅᔮᐦ ᐋᐦ 

ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ? 

 

• ᓂᒫᔅᐦ ᑭᔮᐦ ᐊᓂᑎᐦ ᐋᑎ ᐃᔨᐦᑖᔨᒡᐦ, ᐱᔮᓯᐤᐦ, ᑭᔮᐦ ᐊᓂᔮᐦ ᐋᐦ ᑯᔅᐱᓈᔨᐦᑖᑯᓂᔨᒡ ᐋᑳ ᒑᒃ ᒑ ᐃᐦᑖᔨᒡᐦ ( ᐊᓂᑎᐦ ᒫᓯᓈᑖᔨᒡ 

ᐱᔅᑭᑎᓯᓂᐦᐄᑭᓂᐦᒡ 5᙮1, 5᙮2 ᑭᔮᐦ 5᙮3); 

• ᐄᔨᔨᐤᐦ ᐋᔑ ᐋᐱᒋᔥᑖᔨᒡᐦ ᐊᔅᒌᔨᐤ (ᐱᔅᑭᑎᓯᓂᐦᐄᑭᓂᐦᒡ 6᙮1); 

• ᐄᔨᔨᐤ ᒥᔪᐱᒫᑎᓰᐧᐃᓂᔨᐤ (ᐱᔅᑭᑎᓯᓂᐦᐄᑭᓂᒡ 6᙮2); 

• ᐄᔨᔨᐤ ᐃᔨᐦᑎᐧᐃᓂᔨᐤ ᑭᔮᐦ ᐄᔨᔨᐤ ᐱᒫᑎᓰᐧᐃᓂᔨᐤ (ᐱᔅᑭᑎᓯᓂᐦᐄᑭᓐ 6᙮3); 

• ᒑ ᐄᔅᐱᔨᐦᐄᐧᐋᔨᒡ ᐱᒫᑎᓰᐧᐃᓂᐦᒡ ᑭᔮᐦ ᐋᐦ ᐱᑳᔅᒋᐦᐅᓈᓂᐧᐃᐧᐃᔨᒡ ᐅᐦᒋ ᒑ ᐄᔑ ᐧᐃᓈᒋᔥᑖᑭᓂᐧᐃᐧᐃᔨᒡ ᐊᔅᒌ ᑭᔮᐦ ᓂᐲᔨᐤ 

(ᐱᔅᑭᑎᓯᓂᐦᐄᑭᓐ 6᙮4); 

• ᐄᔨᔨᐤ ᑭᔅᒋᐦᐅᐧᐃᓐᐦ ᐋᔑ ᒥᓯᓈᑖᔨᒡᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᓂᔅᑯᒧᐧᐃᓂᐦᒡ (ᐱᔅᑭᑎᓯᓂᐦᐄᑭᓐ 8)᙮ 
 

ᑖᓂᑖᐦ ᒑ ᒌᐦ ᐄᔑ ᐧᐄᒋᐦᐄᐧᐋᔨᓐ? 

ᐊᓐ ᒫᐦᒋᒡ ᒑ ᒌᐦ ᐄᔑ ᒥᓯᓂᐦᐄᑭᓂᐧᐃᒡ ᐋᑖᔨᐦᑎᒥᐦᐄᐧᐋᒡ ᐊᓐ ᓅᒻ ᑎᐹᒋᒨᓯᓂᐦᐄᑭᓐ ᑭᔅᑭᑎᓂᐲᓯᒻ 10, 2022᙮ ᓈᐅᐧᐃᔨᒡ ᒋᑭ ᒌᐦ ᐄᔑ 

ᐱᒋᔅᑎᓂᑭᓂᐆ ᐊᔨᒧᐧᐃᓐ: 

1. ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ ᐅᑖᐦ ᐋᐦ ᐄᔅᐱᔨᓈᓂᐧᐃᒡ www.canada.ca/ciar᙮ 

http://www.canada.ca/ciar


• ᐊᓂᑎᐦ “SEARCH” ᒑ ᒥᓯᓂᐦᐄᒑᐱᔨᐦᑖᔨᓐ “James Bay Lithium Mine Project” ᑭᔮᐦ ᒫᒃ ᐋᑎᓯᓈᑖᒡ ᐋᐱᑎᓰᐧᐃᓐ “80141”  

• ᓅᑯᐦᐧᑳᐧᐋ ᐊᓂᐦᐄ ᒑ ᐧᐃᔮᔨᐦᑎᒥᓐ, ᒑ ᑖᐦᑭᐦᐋᒥᓐ “James Bay Lithium Mine Project” 

• ᓃᐦᑖᐦᒡ ᒑ ᐄᔅᐱᔨᔨᓐ ᐅᑖᐦ “Participate,” ᒑ ᑖᐦᑭᐦᐋᒥᓐ “Submit a comment,” ᑭᔮᐦ ᒑ ᐃᐦᑐᑎᒥᓐ ᐊᓐ ᐋᒋᔥᑖᒡ 

2. ᐅᑖᐦ ᒑ ᐄᔑ ᒥᓯᓂᐦᐄᒑᔨᓐ minebaiejames@iaac-aeic.gc.ca ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔨᓐ  

3. ᒥᓯᓂᐦᐄᒑᐅᑭᒥᑯᐦᒡ ᐋᐦ ᐄᑎᔑᓈᒥᓐ ᒋᒥᓯᓂᐦᐄᑭᓐ ᐅᑖᐦ 901-1550 d'Estimauville Ave, Québec, QC, G1J  

4. ᒑ ᐄᑐᐦᑖᔨᓐ ᓂᔥᑎᐧᐄᔥᑖᑭᓂᐧᐃᐧᐃᒑ 

ᑖᓐ ᐋᑖᐱᑎᓰᑦ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᐧᐄᐦ ᐧᐃᔮᔨᐦᑖᑯᓂᔨᒡ ᐋᐱᑎᓰᐧᐃᓂᔨᐤ? 

ᐅᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᑯᑖᐦ ᐧᐋᐦᒋ ᑭᓂᐧᐋᐱᐦᑎᑭᓂᐧᐃᒡ ᔮᔨᑖᐦ ᑯᐃᔅᒄ ᒑ ᐧᐄᐦ ᒥᓈᒋᐦᑖᑭᓂᐧᐃᒡ ᐊᔅᒌ ᑭᔮᐦ ᐋᑳ ᒥᔥᑏᐦ ᒑ 

ᑖᐦᑭᐦᐄᒑᐱᔨᒡ ᐅᐦᒋ ᐊᓐ ᐧᐋᐦ ᐄᔑ ᐋᐱᑎᓰᓈᓂᐧᐃᒡ᙮ ᐋᐦᐧᒫᔮᐦ ᒫᒃ ᐋᐱᑎᓰᓈᓂᐧᐃᒡ, ᒦᓐ ᑭᓂᐧᐋᐱᐦᑎᑭᓂᐆ ᐊᓂᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ 

ᐋᐦ ᒫᐅᐦᑐᓂᑭᓂᐧᐃᒡ ᑭᔮᐦ ᐋᐦ ᓂᑑᒋᔅᒑᔨᐦᑖᑯᐦᒡ ᒑ ᐄᔅᐱᔨᐦᐄᐧᐋᒡ ᐊᓐ ᐋᐱᑎᓰᐧᐃᓐ ᐊᔅᒌᐦᒡ ᑭᔮᐦ ᓂᐲᐦᒡ ᑭᔮᐦ ᐄᔨᔨᐤ ᐃᐦᑖᐧᐃᓂᐦᒡ᙮ 

ᑎᐹᔨᐦᒋᒑᓯᐤ ᐧᐄᒑᐱᑎᓰᒫᐤ ᐊᓂᔮᐦ ᔑᔮᐳᒋᔅᒑᔨᐦᑎᒥᔨᒡᐦ ᐅᑖᐱᒋᐦᐋᑭᓐᐦ ᑭᔮᐦ ᐄᔨᔨᐤ ᑎᐹᔨᐦᒋᒑᓯᐤᐦ᙮ ᒫᐧᑳᒡ ᒫᒃ ᐆ ᐋᐦ ᐱᒦᐦᑭᑭᓂᐧᐃᒡ ᐆ 

ᓂᔮᓈᑭᒋᔥᑖᑦ ᐊᓂᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ ᐊᔨᒥᐦᐋᐤ ᐄᔨᔨᐤᐦ, ᑯᑎᒃᐦ ᐊᐧᐋᔨᐤᐦ ᑭᔮᐦ ᐊᓂᔮᐦ ᒑ ᐅᐦᒋ ᐱᑳᔅᒋᐦᐧᐃᔨᒡᐦ ᑭᔮᐦ ᐧᐄᒋᐦᐄᑰᔨᒡᐦ ᐅᔮ 

ᐋᐱᑎᓰᐧᐃᓂᔨᐤ᙮ 

ᒦᓐ ᐋ ᐊᓂᑖᐦ ᐄᔨᐦᒡ ᐅᐦᒋ ᓂᑑᒋᔅᒑᔨᐦᑖᑯᓐ? 

ᐋᑯᑖᐦ ᒦᓐ ᐧᐋᐦᒋ ᓈᓈᑭᒋᐦᐋᑭᓂᐧᐃᑦ ᐊᓐ ᑳᒻᐱᓃ  ᒉᐃᒥᔅ ᐯᐃᐦ ᓕᕠᔨᒻ ᐋᐦ ᓅᒋᓯᓈᓂᐧᐃᒡ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᑭᓂᐧᐋᐱᐦᑎᑭᓂᐧᐃᒡ 

ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᐋᑎᓯᓈᑖᒡ᙮ ᐆ ᒫᒃ ᐋᐦ ᓈᓂᑑᒋᔅᒑᔨᐦᑎᑭᓂᐧᐃᒡ ᐋᑯᑖᐦ ᐧᐋᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᓂᑖᐦ 

ᐋᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᐊᔅᒌᐦᒡ ᑭᔮᐦ ᐱᒫᑎᓰᐧᐃᓂᐦᒡ, ᐧᐄᒑᐱᑎᓰᒥᑐᐧᐃᒡ ᐄᔨᔨᐤ ᑎᐹᔨᐦᒋᒑᓯᐤ ᑭᔮᐦ ᑯᐯᒃ ᑎᐹᔨᐦᒋᒑᓯᐤ᙮ 

mailto:minebaiejames@iaac-aeic.gc.ca

